
In ferhaal oer dyn paad fine yn in oar

Hoefolle talen praatsto eins? Frysk, in bytsje Ingelsk en fansels Nederlansk?

Foar Fetsje Prins (26) ut Ljouwert kinst dat wurdsje ‘fansels’ wol fuorthelje.
Sy praat stiinder muoite Frysk en Ingelsk, mar Nederlansk is foar har in frjemde taal. /
En dat wylst se neffens har paspoart gewoan in 'kaaskop’ is. Hoe sit dat krekt? '

By Fetsje yn it finsterbank steane twa blauwe,
fersliten klompkes mei de Fryske flagge derop.
‘Dy hie ik as lyts famke oan doe't wy yn Kanada
wennen’, fertelt se. Fetsje waard berne yn
Lichtaard, in hiel lyts doarpke ticht by Dokkum.
Se wie hast trije jier doe't se mei har heit en mem,
broer en twa sussen nei Kanada ferhuze. Yn de
provinsje Ontario kocht de famylje Prins in pleats
mei kij. ‘Thus praten wy altyd Frysk mei-elkoar.
En op skoalle learde ik Ingelsk, dat ik ek mei myn
freonen prate. Mar Nederlansk? Dat brikten wy
eins noait.

In nij aventoer yn Fryslan

Nei de middelbere skoalle kiest Fetsje foar de
oplieding ta ferpleechkundige. Yn 2020 wurket
se noch mar krekt yn it sikehs as it koroanafirus
de wrald op syn kop set. It is ‘alle hens aan dek’,
want dat libbensgefaarlike firus haldt elkenien
yn syn greep. Fetsje makket as ferpleechkundige
wurkwiken fan wol 60 oeren. ‘Ik brande op. Ik wie
allinnich noch mar oan it wurk of ik wie thuis om
te sliepen’, fertelt se. 'Ik fielde oan alles: dit hald
ik net lang mear fol’

As Fetsje har heit en mem yn 2021 utelkoar
geane, lit har heit witte dat er werom nei Fryslan
ta wol. Fetsje twifelet net lang en seit har baan
op. Tk seach foar mysels gjin takomst yn Kanada.

Ik wie ta oan in nij aventoer yn Fryslan.

Yn jannewaris 2022 is it safier: tegearre mei

har heit fljocht Fetsje fan Kanada nei Nederlan,
har bertelan. Mar dy oerstap is al efkes wennen.
‘Foar alles ha jim hjir in app’, laket se. ‘Alles giet
hjir digitaal. Dat is yn Kanada echt noch oars.
Dér binne plakken dér'tst noch prima stinder

mobile tillefoan of kompijtter libje kinst.

Nederlansk as frjemde taal

Ek fernimt Fetsje dat de Nederlanske taal in
flinke barriére is. ‘Nederlansk fielt foar my echt
as in frjemde taal. Ik praat it mar in hiel lyts
bytsje. Dus foar it iepenjen fan 1s bankrekken
binne us heit en ik nei de bank yn Dokkum gong.
Dér prate se noch Frysk op kantoar’

Fetsje meldt har oan foar Nederlanske les. Ik siet
yn it lokaal mei minsken ut alderhanne lannen,
sa as Afganistan, Syri€ en Eritrea. De measte
minsken wienen nei Fryslan flechte fanwege de
oarloch yn harren eigen lan. Sy finen it sa nuver
dat ik as Hollanner ek yn dy klasse siet’ 0

Om de Nederlanske taal te learen, rint Fetsje yn

2022 boppedat twa dagen yn ‘e wike staazje yn

in ferpleechhts yn Dokkum. Tt doel wie dat ik 1'5
myn Nederlansk oefenje soe, mar hast elkenien e

wie dér Frysk/, fertelt se. Fan de bewenners Tl
oant de meiwurkers: ik ha mar mei in inkeling

Nederlansk praat. Dat wie foaral yn it begjin
hiel tinwennich. In hiel soad wurden wist ik net.
As ik moarns meiholp by it moarnsbrochje, wist
ik bygelyks de wurden net foar “vleeswaren”

of “inschenken”. Dan fielst dy hiel beheind!

In karriéreswitch

Yn 2023 kiest Fetsje foar in nij aventoer:

de oplieding ta operaasje-assistint. Tk waard
oannaam yn sikehis Tjongerschans op

It Hearrenfean. Dér mocht ik meirinne op

de operaasjekeamer. Mar ek ditkear sit de
Nederlanske taal har yn it paad. Kinst dy
foarstelle dat alles yn de operaasjekeamer
rap giet en soepel ferrinne moat’, leit Fetsje
ut. ‘Dan is it behearskjen fan de taal letterlik
fan libbensbelang. Dér heakke it by my. Myn
Nederlanske wurdskat wie net grut genéch foar
dy funksje. Dat wie in grutte teloarstelling.

Fetsje beslit om in 6fspraak te meitsjen mei in
karriérecoach. ‘Tegearre ha wy sjoen nei myn
talinten’, fertelt se. ‘Sels hie ik dér noait oer
neitocht, mar myn kennis fan de Ingelske taal

is fansels ien fan myn talinten, dér't ik wat mei
dwaan kin! Yn 2024 skriuwt Fetsje har yn foar
de oplieding Learaar Ingelsk oan NHL Stenden.
‘Yn septimber bin ik mei de studzje beglin en it is
geweldich’, glunderet se. It fielt hiel fertroud om

mei dosinten en studinten Ingelsk te praten.
No kin ik wer grapkes meitsje. Dat slagget my
net yn it Nederlansk!

It juste paad fine

Op de fraach oft se har yntusken thus fielt yn
Fryslan, hellet se de skouders op. ‘Wér't ik my

as famke al dy jierren in Fries yn Kanada fielde,
fiel ik my no in Kanadees yn Fryslan. Ik siet yn it
begjin echt wol in bytsje yn in identiteitskrisis.
Wa bin ik eins? Mar foaral ek: wér is myn thus?
Foar us heit fielde Fryslan wol as thuskommen,
mar foar my wie dat oars. Utsein us famylje hie ik
hjir fierder gjin inkele freon. Dat wie yn it begjin
wol hiel iensum’

Mar yntusken hat Fetsje har draai fin. Tk ha in
soad freonen kennen leard by de Nederlanske les.
Dat binne hast allegear minsken 1t it bGtenlan.
Ekstra bystinder is dat Fetsje sint jannewaris
staazjerint op in ISK-skoalle yn Ljouwert. Dat is in
skoalle foar biitenldnske bern dy't de Nederlanske
taal net of mar in hiel lyts bytsje prate. Myn

hert giet 1it nei it lesjaan oan dizze bern, dy't al
hiel wat meimakke ha. Ik bin fansels sels gjin
flechtling, mar ik snap wol hiel goed hoe't it fielt
om yn in oar 1an op ‘e nij te begjinnen. As ik dizze
bern ek mar in bytsje helpe kin om harren paad
yn Nederlan te finen, dan bin ik tefreden’

1. De Nova Scotia staazje — Foar in staazje fan trije
moanne op in buorkerij giet Freark Fritsma nei
Nova Scotia, Kanada. Hy wol nei in plak fier fan
his, de oseaan oer, syn klasgenoaten komme de
provinsje net tit. Mar de sfear op de pleats dér't

er teldne komt, is fijannich en benearet him. —
Skreaun troch Ferdinand de Jong.

2. Other Words for Home — Jude never thought she'd
0 be leaving her beloved older brother and father
behind, all the way across the ocean in Syria. But
3 when things in her hometown start becoming
' volatile, Jude and her mother are sent to live in

Cincinnati with relatives. — Written by Jasmine
Warga.

3. Liften naar de hemel — De zestienjarige Quintin
is net ontslagen uit een jeugdinrichting als hij
weer de verkeerde afslag neemt. Zijn ouders zijn
ten einde raad en sturen hem naar een afgelegen
gebied in Canada, waar hij zich staande moet zien
te houden in een streng religieuze gemeenschap.

— Geschreven door Lex Paleaux.

